
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ  ԿՐԹՈՒԹՅԱՆ  ԵՎ  

ԳԻՏՈՒԹՅԱՆ  ՆԱԽԱՐԱՐՈՒԹՅՈՒՆ  

 

ԵՐԵՎԱՆԻ  ՊԵՏԱԿԱՆ  ՀԱՄԱԼՍԱՐԱՆ  

 

ԽԱՉԱՏՐՅԱՆ  ԼԻԼԻԹ  ՍԱՐՈՅԻ   

 

ՀՀ ՎԱՐՉԱՏԱՐԱԾՔԱՅԻՆ ՄԻԱՎՈՐՆԵՐԻ 

ԱՐՏԱՔԻՆ ՏՆՏԵՍԱԿԱՆ ԿԱՊԵՐԻ ԶԱՐԳԱՑՄԱՆ 

ՀԻՄՆԱԽՆԴԻՐՆԵՐԸ 

 

Ը.00.06 – “Համաշխարհային տնտեսագիտություն” մասնա-

գիտությամբ տնտեսագիտության թեկնածուի գի-

տական աստիճանի հայցման ատենախոսության 
 

 

 

 

ՍԵՂՄԱԳԻՐ  
 

 

 

 

 

 

ԵՐԵՎԱՆ - 2013 



Ատենախոսության թեման հաստատվել է Հայաստանի պետական տնտեսա-

գիտական համալսարանում 

 

Գիտական ղեկավար`  տնտեսագիտության թեկնածու, պրոֆեսոր 

    ԳՐԻԳՈՐ ՍԱՐԳՍԻ ԱՂԱՋԱՆՅԱՆ 

     

Պաշտոնական ընդդիմախոսներ` տնտեսագիտության դոկտոր, պրոֆեսոր 

 ՎԱՐԴԱՆ ԲԱԲԿԵՆԻ ԲՈՍՏԱՆՋՅԱՆ 

 

    տնտեսագիտության թեկնածու 

 ԱՆԵՏԱ ԿԱՐՈՅԻ ԲԱԲԱՅԱՆ 

 

Առաջատար կազմակերպություն` Հայաստանի ազգային ագրարային 

համալսարան 

 

Պաշտպանությունը կայանալու է 2013 թ. նոյեմբերի 8-ին,  ժամը 13:30-ին Երևանի 

պետական համալսարանում գործող ՀՀ ԲՈՀ-ի Տնտեսագիտության թիվ 015 

Մասնագիտական խորհրդի նիստում: 

Հասցեն`  ք. Երևան, 0009, Աբովյան 52: 

Ատենախոսությանը կարելի է ծանոթանալ Երևանի պետական համալսարանի 

գրադարանում: 

Սեղմագիրն առաքված է 2013 թվականի  հոկտեմբերի 7-ին: 

 

 

 

 

015 Մասնագիտական խորհրդի գիտական քարտուղար, 

տեխնիկական գիտությունների դոկտոր, պրոֆեսոր`  Ա.Հ.Առաքելյան 

ԱՏԵՆԱԽՈՍՈՒԹՅԱՆ ԸՆԴՀԱՆՈՒՐ ԲՆՈՒԹԱԳԻՐԸ 

 

Հետազոտության թեմայի արդիականությունը: ՀՀ տնտեսության կայուն և 

բարձր տեմպերով աճը, բնակչության սոցիալական ու, հատկապես, զբաղ-

վածության հիմնախնդիրների լուծումը, ինչպես նաև հանրապետության տարա-

ծաշրջանների համաչափ սոցիալ-տնտեսական զարգացումը պայմանավորող 

կարևորագույն գործոններից մեկը երկրի արտաքին տնտեսական կապերի հա-

մակողմանի ու դինամիկ զարգացումն է: Տնտեսական նոր հարաբերությունների 

արմատավորման և կառավարման ապակենտրոնացման ներկա պայմաններում 

արտաքին տնտեսական կապերի զարգացման գործում որոշակի իրավասութ-

յուններ են վերապահվում տարածքային կառավարման և տեղական ինքնակա-

ռավարման մարմիններին:  

Վերջիններս մեծ աջակցություն կարող են ունենալ իրենց տարածքի 

արտադրատնտեսական հնարավորությունների արդյունավետ իրացման 

գործում` օժանդակելով թե° ներքին և թե° արտաքին ներդրումների ներգրավմանը, 

որոնք ուղղված են նոր աշխատատեղերի ստեղծմանը, արտահանման 

բազմազանեցմանը և ծավալների ընդլայնմանը: Նման ծրագրերի իրականացումը 

վարչատարածքային տարբեր միավորներում դրական մեծ ազդեցություն կարող է 

ունենալ վերջիններիս ենթակառուցվածքների զարգացմանը` էապես նպաստելով 

զբաղվածության աստիճանի և բնակչության կենսամակարդակի բարձրացմանը: 

ՀՀ տարածքային համաչափ զարգացման հիմնախնդրի լուծման ուղիներից մեկն 

էլ հենց վարչատարածքային միավորների և դրանցում գործող տնտեսավարող 

տարբեր սուբյեկտների արտաքին տնտեսական կապերի համակողմանի 

ընդլայնումն է: 

Արտաքին տնտեսական կապերի զարգացումը և, հատկապես, արտահանման 

խթանումը ներկայումս ՀՀ կառավարության գործունեության գերակայություն-

ներից է, որն ուղղված է երկրի առևտրային հաշվեկշռի բարելավմանը, արտա-

հանման ծավալների ընդլայնմանը, ապրանքների ու ծառայությունների մրցունա-

կության բարձրացմանը: 

Այդ խնդիրների լուծմանն էապես կարող է նպաստել նաև վարչատա-

րածքային միավորների արտաքին տնտեսական կապերի ներուժի օգտագործման 

աստիճանի բարձրացումը: Վերջինս իր հերթին պահանջում է, որպեսզի արտա-

քին տնտեսական կապերի զարգացմանն ուղղված համապետական ծրագրերը 

մշակելիս հաշվի առնվի յուրաքանչյուր վարչատարածքային միավորի արտաքին 

տնտեսական կապերի ներուժը, բավարար արդյունավետությամբ օգտագործվեն 

վարչատարածքային միավորների միջազգային տնտեսական համագործակ-

ցության բարելավման և ներդրումների խրախուսման մեխանիզմները: 

Վարչատարածքային միավորների արտաքին տնտեսական կապերի զարգաց-

ման գիտագործնական ու մեթոդական հիմնախնդիրների ոչ բավարար ուսումնա-

սիրությամբ և դրանց լուծման անհրաժեշտությամբ է պայմանավորված սույն 

հետազոտության արդիականությունը, նպատակը, խնդիրները, կառուցվածքը և 

շարադրման տրամաբանությունը:      

Հետազոտության նպատակը և խնդիրները: Ատենախոսության նպատակը ՀՀ 

վարչատարածքային միավորների արտաքին տնտեսական կապերի ռազմավա-

րական զարգացման հիմնախնդիրների բացահայտումը և դրանց լուծման մեխա-

նիզմների մշակումն է:  

Դա իրականացվում է մի շարք խնդիրների հետազոտությամբ, որոնցից աշ-

խատանքում կարևորվել են հետևյալները. 

- հիմնավորել արտաքին տնտեսական կապերի կարևորությունը ՀՀ տարած-

քային միավորների համաչափ զարգացման գործում, 

- մշակել ՀՀ վարչատարածքային միավորների արտաքին տնտեսական կապե-

րի զարգացման ռազմավարական ծրագրի հայեցակարգային դրույթները, 

- ուսումնասիրել վարչատարածքային միավորների արտաքին տնտեսական 

կապերի զարգացման միջազգային առաջավոր փորձը և բացահայտել դրա 

կիրառման հնարավորությունները մեր հանրապետությունում, 

- առաջարկել մեթոդական մոտեցումներ վարչատարածքային միավորների 

արտաքին տնտեսական կապերի ներուժի գնահատման համար, 

- վերլուծել վարչատարածքային միավորների արտաքին տնտեսական առկա 

ներուժը և մատնանշել դրա արդյունավետ օգտագործման ուղղությունները, 

- բացահայտել վարչատարածքային միավորների միջազգային տնտեսական 

համագործակցության արդյունավետության բարձրացման ուղիները, 

- հետազոտել վարչատարածքային միավորներում ազատ տնտեսական 

գոտիների ստեղծման և արտաքին տնտեսական կապերի զարգացմանը 

նպատակաուղղված ներդրումների խրախուսման հիմնախնդիրները: 

Հետազոտության օբյեկտը և առարկան: Հետազոտության օբյեկտը ՀՀ վարչա-

տարածքային միավորների (այսուհետ` ՎՏՄ կամ տարածքային միավորներ) 

տնտեսական, սոցիալական և ենթակառուցվածքային համակարգն է, դրա զար-

գացման գործընթացներում ներգրավված տեղական ու միջազգային կազմակեր-

պությունների և տնտեսավարող սուբյեկտների գործունեությունը: 

Հետազոտության առարկան ՀՀ ՎՏՄ-ների արտաքին տնտեսական կապերն են 

(այսուհետ` ԱՏԿ) և դրանց զարգացման հետ կապված հարաբերությունների հա-

մալիրը: 

Հետազոտության տեսական, մեթոդական և տեղեկատվական հիմքերը: 
Ատենախոսության տեսական և մեթոդական հիմքը կազմել են արտաքին տնտե-

սական հարաբերություններին, ԱՏԿ-երին և միջազգային տնտեսական համա-

գործակցությանը վերաբերող հայրենական ու արտասահմանյան տնտեսագետ-

ների գիտական աշխատանքները: 

Հետազոտության ընթացքում օգտագործվել են ՀՀ օրենքներն ու իրավական 

ակտերը, ՀՀ կառավարության որոշումները, նախարարությունների ու ՎՏՄ-ների 

զարգացման ծրագրերը, ԱՏԿ-երի միջազգային փորձը և համացանցային ռե-

սուրսները: 

Հետազոտության համար տեղեկատվական հիմք են ծառայել ՀՀ ԱՎԾ կողմից 

հրատարակված վիճակագրական և վերլուծական նյութերը, ինչպես նաև ՎՏՄ-

ների ԱՏԿ-երի զարգացմանը վերաբերող միջպետական համաձայնագրերը և ՀՀ-

ում գործող միջազգային կազմակերպությունների (“Հազարամյակի մար-

տահրավերներ” կորպորացիա, Ասիական զարգացման բանկ, “Լինսի” 

հիմնադրամ, DFID, TACIS, USAID և այլն) ծրագրերն ու հաշվետվությունները: 

Աշխատանքում լայնորեն օգտագործվել են UNDP “Համայնքային զարգացում” 

ծրագրի շրջանակներում ձևավորված ՀՀ համայնքների տեղեկատվական բազան, 

որի մշակման աշխատանքներին մասնակցություն է ունեցել հեղինակը: 

Ատենախոսությունում կիրառվել են վիճակագրական խմբավորումների, հա-

մեմատական վերլուծությունների և տնտեսամաթեմատիկական մեթոդներ, փոր-

ձագիտական հետազոտությունների անցկացման և գնահատումների եղանակ-

ները:  

Հետազոտության հիմնական գիտական արդյունքները և նորույթը: 
Իրականացված հետազոտության ընթացքում ձեռք են բերվել մի շարք արդյունք-

ներ, որոնցից գիտական նորույթ են հետևյալները. 

- հիմնավորվել է ՀՀ ՎՏՄ-ների ԱՏԿ-երի ռազմավարական զարգացման ծրագրի 

մշակման անհրաժեշտությունը և առաջարկվել դրա հայեցակարգային 

դրույթները, 

- մշակվել են ՎՏՄ-ների ԱՏԿ-երի ներուժի գնահատման մեթոդական մոտե-

ցումներ և դրանց հիման վրա վերլուծվել ՀՀ ՎՏՄ-երի ԱՏԿ-երի առկա ներուժը, 

- բացահայտվել են ՎՏՄ-ների միջազգային տնտեսական համագործակցության  

արդյունավետության բարձրացման ուղիները, 

- առաջարկվել են ՎՏՄ-ների ԱՏԿ-երի զարգացմանը նպատակաուղղված 

ներքին և արտաքին ներդրումների խրախուսման մեխանիզմներ: 

Հետազոտության արդյունքների գիտագործնական նշանակությունը: Հետազո-

տության արդյունքներն ունեն ինչպես տեսական-մեթոդաբանական, այնպես էլ 

գործնական նշանակություն: Դրանք կարող են օգտագործվել` 

 հանրապետության գործադիր իշխանության մարմինների, մարզպետա-

րանների և ՏԻՄ-ի կողմից` ՎՏՄ-ների ԱՏԿ-երի զարգացման ուղղությամբ 

միջոցառումների մշակման համար. 

 միջազգային կազմակերպությունների կողմից` ՎՏՄ-ներում հասցեական 

ծրագրեր իրականացնելու համար: 

Աշխատանքի որոշ արդյունքներ հաշվի են առնվել ՀՀ տարածքային 

կառավարման նախարարության կողմից` տարածքային համաչափ զարգացմանն 

ուղղված միջոցառումների մշակման ընթացքում: 

Ատենախոսության արդյունքների փորձարկումը և հրապարակումները: Հե-

տազոտության տեսական ու մեթոդական արդյունքները քննարկվել և օգտագործ-

վել են Հայաստանի պետական տնտեսագիտական համալսարանում “Միջազգա-

յին տնտեսական հարաբերություններ” առարկայի գործնական պարապմունք-

ների ընթացքում, ինչպես նաև Տնտեսագիտության և կառավարման ինստիտուտի 

“Միջազգային տնտեսական հարաբերություններ” մասնագիտությամբ մագիստ-

րատուրայում և համայնքային ծառայողների վերապատրաստման դասընթաց-

ներում: 

Ատենախոսության հիմնական արդյունքները հրատարակվել են հինգ գիտա-

կան հոդվածներում: 

Ատենախոսության կառուցվածքը և ծավալը: Ատենախոսությունը բաղկացած 

է ներածությունից, երեք գլխից, եզրակացություններից, օգտագործված գրակա-

նության ցանկից և հավելվածից: Ատենախոսության ընդհանուր ծավալը 149 էջ է 

(առանց հավելվածի), ներառում է 7 աղյուսակ և 11 գծապատկեր: 

ԱՏԵՆԱԽՈՍՈՒԹՅԱՆ ՀԻՄՆԱԿԱՆ ԲՈՎԱՆԴԱԿՈՒԹՅՈՒՆԸ 

 

Ներածությունում հիմնավորվել է թեմայի արդիականությունը, ներկայացվել 

են հետազոտության նպատակը, խնդիրները, օբյեկտը, առարկան, աշխատանքի 

տեսական, մեթոդական և տեղեկատվական հիմքերը, առանձնացվել են 

հիմնական գիտական արդյունքներն ու նորույթը, նախանշվել է դրանց 

տեսական-մեթոդաբանական և գործնական նշանակությունը:  

Ատենախոսության առաջին` “Արտաքին տնտեսական կապերի ընդլայնումը 
որպես վարչատարածքային միավորների զարգացման կարևոր գործոն” գլխում 

ուսումնասիրվել են ԱՏԿ-երի էությունը և ՀՀ-ում դրանց զարգացման ուղղությամբ 

իրականացվող քաղաքականությունը, վերլուծվել են ՀՀ ՎՏՄ-ների ԱՏԿ-երը և 

մշակվել դրանց ռազմավարական զարգացման հայեցակարգային դրույթները, 

ներկայացվել է ՎՏՄ-ների ԱՏԿ-երի զարգացման միջազգային առաջավոր փորձը, 

բացահայտվել դրա արդյունավետ կիրառման հնարավորությունները մեր 

երկրում: 

ԱՏԿ-երը մեծ դեր են խաղում յուրաքանչյուր երկրի տնտեսության լիարժեք 

զարգացման գործում: Մեր ժամանակներում սեփական ուժերի վրա հիմնվելով, 

ըստ էության, անհնար է ստեղծել ժամանակակից բոլոր պահանջներին 

համապատասխանող մրցունակ տնտեսություն: Սա ստիպում է երկրներին 

համախմբել  ուժերը, և համագործակցությունը երկրների միջև դառնում է 

բացարձակապես անհրաժեշտ պայման:1 

ԱՏԿ-երը` մեթոդների, միջոցների, առևտրատնտեսական, գիտատեխնիկա-

կան համագործակցության ձևերի, ինչպես նաև արժութաֆինանսական և 

փոխատվական հարաբերությունների ամբողջությունն է, որի նպատակն է աշ-

խատանքի միջազգային բաժանման առավելությունների օգտագործման ու մի-

ջազգային տնտեսական հարաբերությունների հնարավորությունների իրակա-

նացման միջոցով հասնել տնտեսական արդյունավետության բարձրացման: 

ԱՏԿ-երն առաջին հերթին հանդես են գալիս արտաքին առևտրի միջոցով: 

Արտաքին առևտուրն երկրների միջև արտահանման և ներմուծման հոսքերն են, 

որոնց հիմքում ընկած է աշխատանքի միջազգային բաժանումը: 2  

Մեր հանրապետությունում 2001-2012թթ. արտաքին և ներքին մի շարք գոր-

ծոնների ազդեցությամբ տեղի են ունեցել ՀՆԱ-ի, արտահանման և ներմուծման 

աճի տարբեր տեմպեր, որոնց վերաբերյալ կարելի է պատկերացում կազմել 

Գծապատկեր 1-ից: 

Գծապատկերի տվյալները փաստում են, որ անհրաժեշտ է բարելավել 

արտաքին առևտրի հաշվեկշիռը` ապահովելով արտահանման ծավալների աճը: 

Ելնելով տնտեսության մրցունակության բարձրացման և շարունակական 

տնտեսական աճի ապահովման հրամայականներից՝ ՀՀ կառավարությունը նա-

                                                            
1 Филиппова И.А., «Современные внешнеэкономические связи»: Учебное пособие - 
Ульяновск: Ул. ГТУ, 2011, էջ 4: 
2 Балабанов И.Т., Балабанов А.И., «Внешнеэкономические связи», Учебное пособие - М.: 
Финансы и статистика, 2000, էջ 5: 

խաձեռնել է ակտիվ արդյունաբերական քաղաքականության իրականացում, որը 

միտված է լինելու տնտեսության արտահանելի հատվածի ընդլայնմանը՝ արտա-

հանման ներուժի բացահայտման և արդյունավետ իրագործման ճանապարհով: 

Գծապատկեր 1:  ՀՆԱ և արտաքին առևտրի համեմատական դինամիկան  

Հայաստանում 2001-2012 թվականներին1 
 

Նկատի ունենալով, որ արտաքին ապրանքաշրջանառությունն ԱՏԿ-երի 

կառուցվածքում զբաղեցնում է առանցքային դիրք և դրա ուղղությամբ իրակա-

նացվող միջոցառումներն առավել շոշափելի ու ակնառու են, աշխատանքում 

հանգամանորեն քննարկվում են ՀՀ արտահանմանն ուղղված արդյունաբերական 

քաղաքականության ռազմավարության հիմնական դրույթները:2 Մանսնավորա-

պես, վերլուծվում են արդյունաբերական քաղաքականության նպատակները, 

խնդիրները, սկզբունքները, հիմնական ուղղությունները, գործիքակազմը, ռազ-

մավարության իրականացման ու կառավարման մեխանիզմները և ռեսուրսները: 

Քաղաքականությամբ նախատեսվում է ապրանքների արտահանման բաժինը 

ՀՆԱ-ի մեջ 2010թ. 11%-ից 2015թ. հասցնել 16.0%-ի, իսկ 2020թ.` 19%-ի, իսկ 

արտահանման ընդհանուր ծավալը` 2015թ. ավելացնել 1.8-2.1 անգամ, իսկ 

2020թ.` 2.8-3.3 անգամ: 

Ներկայացնելով արտահանմանն ուղղված ՀՀ արդյունաբերական քաղաքա-

կանության դրույթները` ատենախոսությունում արձանագրվում է, որ դրանք 

իրենց բովանդակությամբ, նախատեսվող միջոցառումների կազմով, իրականաց-

ման և կառավարման մեխանիզմներով էական դեր կարող են խաղալ արդյունա-

բերական արտադրանքի արտահանման խթանման գործում: Ռազմավարությունը 

կարևորվում է նաև իր տեսակի մեջ առաջնեկը լինելու հանգամանքով, որը կարող 

է օրինակ ծառայել տնտեսության այլ ոլորտներում ապրանքների և ծառա-

                                                            
1
 Հաշվարկները կատարվել են մեր կողմից ՀՀ ԱՎԾ պաշտոնական տվյալների հիման վրա. 

“ՀՀ սոցիալ-տնտեսական վիճակը հունվար-փետրվարին”, 2002-2013 թթ.: 
2 Հայաստանի Հանրապետության արտահանմանն ուղղված արդյունաբերական քաղաքա-
կանության ռազմավարություն, ՀՀ կառավարության 2011թ., դեկտեմբեր, հմ. 49 արձա-
նագրային որոշում: 

յությունների արտահանմանն ուղղված քաղաքականություն մշակելու համար: 

Միաժամանակ ԱՏԿ-երի զարգացման տեսանկյունից դիտարկելով ներկա-

յացված ռազմավարությունը, գտնում ենք, որ այն առավել արդյունավետ կարող է 

լինել, եթե ունենա համալիր, ամբողջական կառուցվածք և ընդգրկի նաև այլ բնա-

գավառներ: Այս առումով աշխատանքում արվում են համապատասխան 

առաջարկություններ:  

Բացի դրանից, արտահանումն ԱՏԿ-երի շատ կարևոր և հեռանկարային 

տեսակն է, սակայն կապերի համախմբի մեջ չպետք է անտեսվի մյուս ձևերի 

(ֆինանսական, արտադրական, ներդրումային և այլն) դերակատարումը, և 

դրանք իրենց արժանի տեղը պետք է գտնեն մշակվող ռազմավարության մեջ:  

Երկրի արտաքին տնտեսական հարաբերությունների կարգավորումն ավան-

դաբար եղել է կենտրոնական իշխանությունների մենաշնորհը, սակայն գլոբա-

լացման և ինտեգրման գործընթացների զարգացման, ինչպես նաև տնտեսության 

կառավարման ժողովրդավարացման ու ապակենտրոնացման ընդլայնման արդի 

պայմաններում միջազգային համագործակցության բնագավառում մեծապես 

աճում են տնտեսավարող սուբյեկտների և տարածքային միավորների իրավա-

սությունները: 

Մեր հանրապետությունում անկախության հաստատումից հետո իրականաց-

ված վարչատարածքային նոր բաժանման արդյունքում կազմավորված ՎՏՄ-ների 

մեջ ներկայումս ընդգրկված է 10 մարզ և 915 համայնք (այդ թվում 49 քաղաքային 

և 866 գյուղական): Արտաքին տնտեսական կապերի զարգացման գործում ՀՀ 

ՎՏՄ-ների խնդիրները բացահայտելու նպատակով ատենախոսության մեջ 

քննարկվել են դրանց կազմավորման սկզբունքները և առանձնա-

հատկությունները, իրավասությունները, զարգացվածության մակարդակը, 

ենթակառուցվածքներով ապահովվածության աստիճանը և այլ բնութագրիչներ: 

ՎՏՄ-ները և, առավելապես, գյուղական համայնքները խիստ տարաբնույթ են: 

Դրանք միմյանցից տարբերվում են բնակչության թվով: Միջին հաշվով 

հանրապետության մեկ համայնքում (առանց Երևան քաղաքի) բնակվում է 4084 

մարդ, իսկ գյուղական համայնքներում` 1443 մարդ, ընդ որում` միջինից ցածր 

բնակչություն ունի գյուղական համայնքների կեսից ավելին (52.8%-ը): Ըստ 

բարձունքային նիշերի համայնքները բաշխված են հետևյալ կերպ` 16.9%-ը 

լեռնային են, իսկ 12.2%-ը` բարձր լեռնային: Համայնքներից 20.2%-ը սահմա-

նամերձ են: Թվարկված, ինչպես նաև աղետի գոտու համայնքներում 

հանրապետության միջինի համեմատությամբ բարձր են բնակչության խոցելի 

խմբերի թիվը, աղքատության բնութագրիչները և արտագաղթը: 

Տարածքային միավորները էականորեն տարբերվում են նաև մեկ շնչին 

ընկնող արդյունաբերական, գյուղատնտեսական արտադրանքի, շինարարու-

թյան, մատուցված ծառայությունների ծավալի ցուցանիշներով: Ըստ դրանց` 

մարզերը միմյանցից տարբերվում են ավելի քան 3 անգամ: 1 

                                                            
1 Ա.Դարբինյան, Լ.Սարդարյան, Մ.Հայրիյան. Տնտեսական զարգացման անհամաչափությունների 

դրսևորումները ՀՀ մարզերում // Տնտեսության զարգացման և կառավարման հիմնախնդիրներ 

(Գիտական աշխատանքների ժողովածու).- Գիրք 2. - Եր.: “ՕՐ-ԴԱՐ” հրատ., 2010,  էջ 73: 

ՀՀ ՎՏՄ-ների սոցիալ-տնտեսական անհամաչափ զարգացման մակարդակն 

իր ազդեցությունն է ունեցել և դրսևորումներն է գտել տարածքային միավորների 

ԱՏԿ-երում, դրանց արտահանման և ներմուծման ծավալների ու հարա-

բերակցության և միջազգային համագործակցության գործընթացներում 

ընդգրկվածության մեջ: Այլ երկրների հետ ՀՀ մարզերի համայնքները համա-

գործակցել են հետևյալ չափով` Արագածոտնի մարզի համայնքների ընդամենը 

5.3%-ը, Արարատի` 3.1, Արմավիրի` 3.1, Գեղարքունիքի` 7.7, Լոռու` 5.3, Կո-

տայքի` 1.5, Շիրակի` 5.0, Սյունիքի` 7.3, Վայոց ձորի` 6.8, Տավուշի` 14.5%-ը: 

Ակնհայտ է, որ տարածքային զարգացման անհամաչափությունների խորա-

ցումը բնորոշ է հատկապես զարգացող և անցումային տնտեսությամբ երկրներին։ 

Զարգացման այս փուլում մեր երկրի համար հատկապես կարևորվում է այնպիսի 

քաղաքականության մշակումն ու կիրառումը, որը ոչ միայն չի խորացնում 

զարգացման անհամաչափությունները, այլ ապահովում է տարածքների 

համաչափ զարգացում։ 

Խնդրի կարևորությունը նկատի ունենալով` մեր երկրում մշակվել է և ՀՀ 

կառավարության հավանությանն է արժանացել “ՀՀ տարածքային զարգացման 

հայեցակարգը”:1 Դրանում նախանշվել են տարածքային զարգացման հետևյալ 

նպատակները և խնդիրները` մրցունակ ու գրավիչ տարածքների ձևավորում, 

տարածքային կառավարման և ՏԻՄ-երի ինստիտուցիոնալ կարողությունների 

հզորացում, տարածքների մրցունակության մակարդակի բարձրացում:  

Ատենախոսությունում ներկայացվում և վերլուծվում են հայեցակարգով 

նախատեսվող տարածքային զարգացման հիմնական ուղղությունները, մեխա-

նիզմները, միջազգային համագործակցության զարգացման խնդիրները, գործո-

ղությունների ժամանակացույցը: 

Տարածքային զարգացման ներկայացված հայեցակարգի հիման վրա պետք է 

մշակվի ՀՀ ՎՏՄ-ների համաչափ զարգացման ռազմավարական ծրագիր, որի 

իրականացումը կարող է նպաստել նաև տարածքային միավորների ԱՏԿ-երի 

ընդլայնմանը: 

Սակայն ԱՏԿ-երի զարգացման խնդրի կարևորությունը կարող էր ավելի 

ընդգծվել, եթե այն ընդգրկվեր հայեցակարգային միջոցառումների ցանկում: 

Դրանով կկարևորվեր նաև ԱՏԿ-երի ընդլայնման դերը տարածքների համաչափ 

զարգացման խնդիրների լուծման գործում: 

Մեր կարծիքով, այդ բացը կարելի է լրացնել տարածքային զարգացման 

հայեցակարգի մեջ արտաքին տնտեսական կապերի վերաբերող հատուկ 

ենթաբաժին ունենալու միջոցով, որը նաև կարող է ՀՀ տարածքային զարգացման 

ռազմավարական ծրագրի մեջ մտնել որպես առանձին ենթածրագիր: 

Այս առումով խիստ այժմեական է մշակել ՀՀ ՎՏՄ-ների ԱՏԿ-երի զարգացման 

ռազմավարական ծրագիր, որի համար ելակետ կարող են հանդիսանալ ծրագրի 

հայեցակարգային դրույթները: 

ԱՏԿ-երի զարգացման ռազմավարության գլխավոր նպատակը ՎՏՄ-ների 

                                                            
1 “ՀՀ տարածքային զարգացման հայեցակարգին հավանություն տալու մասին” ՀՀ կառավա-
րության 2011թ. հունիսի 30-ի հմ. 25 արձանագրային որոշում: 

ԱՏԿ-երի ներուժի զարգացումն է և դրա օգտագործման մակարդակի հետևողա-

կան բարձրացումը: 

Աշխատանքում առաջարկվում են ՎՏՄ-ների ԱՏԿ-երի զարգացման ռազմա-

վարական ծրագրի հայեցակարգային դրույթները: Ներկայացվում են ռազմավա-

րական ծրագրից բխող ԱՏԿ-երի զարգացման հիմնական ուղղությունները, ինչ-

պես նաև ծրագրի մշակման, կազմակերպման և կառավարման մեխանիզմները:  

Տնտեսական երևույթների վերլուծության և կանխատեսման ընդունված մե-

թոդների շարքում իր ուրույն տեղն ու դերն ունի միջազգային առաջավոր փորձի 

ուսումնասիրությունը: 

Առաջավոր փորձի ուսումնասիրության կարևորությունը բացատրվում է 

նրանով, որ սեփական որոնումները շատ դեպքերում բավարար չեն հետա-

զոտվող երևույթի վերաբերյալ օպտիմալ որոշումներ կայացնելու համար: Առավել 

նպատակահարմար է ուսումնասիրել և գտնել միջազգային փորձը մեր երկրում 

արմատավորելու հնարավորություններ: 

Ատենախոսության մեջ ուսումնասիրվել է տարբեր մայրցամաքները ներկա-

յացնող և պետական կառավարման տարբեր կառուցվածքներ ունեցող մի շարք 

երկրների, մասնավորապես, Իսպանիայի, Իտալիայի, Բելգիայի, Շվեդիայի, Ֆին-

լանդիայի, Նիդեռլանդների, Ավստրիայի, Գերմանիայի, Հնդկաստանի, Մեքսի-

կայի և Կանադայի տարածքային միավորների կողմից արտաքին տնտեսական 

հարաբերությունների իրականացման բնագավառում կուտակված առաջավոր 

փորձը: 

Չնայած տարբեր երկրներում պետական կառուցվածքի և օրենսդրությամբ 

սահմանված լիազորությունների յուրահատկություններով պայմանավորված կի-

րառվում են ԱՏԿ-երի տարաբնույթ ձևեր, այնուհանդերձ կարելի է առանձնացնել 

դրանցից առավել բնութագրականները`  

- տեղական իշխանություններն իրենց իրավասության սահմաններում համա-

ձայնագրեր են կնքում այլ պետությունների տարածաշրջանների հետ. 

- հաստատում են եղբայրական կապեր, որոշում համատեղ գործունեության 

ձևերը` երկկողմ հետաքրքրություն ներկայացնող ոլորտներում. 

- կնքում են պայմանագրեր միջազգային կազմակերպությունների հետ` տնտե-

սության տարբեր ոլորտների զարգացման խնդիրների լուծման ուղղությամբ. 

- իրականացնում են տարաբնույթ կապեր սահմանամերձ տարածաշրջանների 

հետ. 

- ստեղծում են համատեղ ձեռնարկություններ, կազմակերպում ազատ 

տնտեսական գոտիներ. 

- բացում են ներկայացուցչություններ այլ պետությունների տարածաշրջան-

ներում և իրենց գործունեությունը համակարգում իր երկրի դիվանագիտական 

մարմինների հետ. 

- կազմակերպում են ցուցահանդեսներ, տոնավաճառներ, արտադրանքի և ծա-

ռայությունների գովազդ, տեղեկատվության և փորձի փոխանակում, այցելու-

թյուններ, գիտաժողովներին, կլոր սեղաններին ու սեմինարներին մասնակ-

ցություն. 

- իրականացնում են ներդրումային, դրամավարկային և ֆինանսատնտեսական 

բնույթի տարբեր միջոցառումներ և այլն: 

ԱՏԿ-երի զարգացման միջազգային փորձի վերաբերյալ վերը բերված 

հարուստ տեղեկատվության հիման վրա տարածքային միավորների համար 

աշխատանքում կատարվում են մի շարք եզրահանգումներ:  

Ատենախոսության երկրորդ՝  “ՀՀ վարչատարածքային միավորների արտա-
քին տնտեսական կապերի զարգացման ներուժի գնահատումը” գլխում ներկա-

յացվել են ՀՀ ՎՏՄ-ների ԱՏԿ-երի զարգացման ներուժի գնահատման մեթոդական 

մոտեցումներ և դրանցով վերլուծվել ՎՏՄ-ների ԱՏԿ-երի առկա ներուժը: 

Տարածքային միավորների տնտեսական կապերի ներուժի մեջ մտնում են տա-

րածքի հանքահումքային ռեսուրսների օգտագործումը, տնտեսական ճյուղերի, 

արտադրական ենթակառուցվածքների և արտաքին առևտրի զարգացումը, 

ներդրումների իրականացումը, կրթական և առողջապահական ծառայություն-

ների որակյալ մատուցումը, զբոսաշրջության աճի ապահովումը, ինչպես նաև 

քաղաքական ու սոցիալական բնույթի այլ ոլորտների գործունեության բարելա-

վումը: 

ԱՏԿ-երի զարգացման ընթացիկ և հեռանկարային ծրագրերի մշակման ու 

իրականացման համար անհրաժեշտ է բացահայտել ինչպես երկրի, այնպես էլ 

առանձին տարածքային միավորների ԱՏԿ-երի զարգացման ներուժը: Ցայսօր 

գոյություն չունի տարածքային միավորների ԱՏԿ-երի զարգացման ներուժի հա-

մակողմանի գնահատման ունիվերսալ ցուցանիշ և, առավել ևս, այն գնահատելու 

մեթոդաբանություն: 

Աշխատանքում տարածքային միավորների, մասնավորապես, Երևանի և 

մարզերի, ԱՏԿ-երի զարգացման ներուժը գնահատվել է հետևյալ երեք խումբ 

ցուցանիշների օգնությամբ` 

- տարածքային միավորի տնտեսական զարգացման մակարդակը 

արտահայտող ցուցանիշներ. 

- տարածքային միավորի արտահանումն ու ներմուծումը բնութագրող ցուցա-

նիշներ. 

- ներքին և արտաքին ներդրումների գրավչության վրա ազդող ցուցանիշներ: 

Որպես տարածքային միավորի տնտեսական զարգացման մակարդակն ար-

տահայտող մասնակի ամփոփ ցուցանիշ` դիտարկվել է արդյունաբերական ար-

տադրանքի, գյուղատնտեսական ապրանքների արտադրության, շինարարության 

և ծառայությունների ծավալների գումարը, ինչի հիման վրա էլ հաշվարկվել է 

մարզի տնտեսական զարգացման մակարդակը ներկայացնող մասնակի ամփոփ 

համաթիվ ( I
j

1
): 

Տարածքային միավորների ԱՏԿ-երի կարևոր և հիմնական բաղադրիչներից են 

արտահանումն ու ներմուծումը, որոնց զարգացման դինամիկան կարելի է 

գնահատել ինչպես բազիսային, այնպես էլ շղթայական եղանակներով` օգտագոր-

ծելով բացարձակ և հարաբերական ցուցանիշներ: Արտահանման ու ներմուծման 

մակարդակները ներկայացնող ( I
j
2

) մասնակի ամփոփ համաթիվը հաշվարկվել է 

որպես երկրի ընդհանուր արտահանման ծավալներում մարզից արտահանում-

ների տեսակարար կշիռը ներկայացնող համաթվի, երկրի ընդհանուր ներմուծ-

ման ծավալներում մարզում ներմուծումների տեսակարար կշիռը ներկայացնող 

համաթվի, մարզի տնտեսության բացության գործակցի համաթվի, մարզի 

արտաքին առևտրաշրջանառության աճի տեմպի համաթվի և մարզի միջազգային 

մրցունակության գործակցի համաթվի միջին թվաբանական: 

Ըստ արտահանման և ներմուծման ծավալների` ՀՀ մարզերում ևս նկատելի է 

անհավասարաչափությունը: 

ԱՏԿ-երի երրորդ կարևոր բաղադրիչներից է ներքին և արտաքին 
ներդրումները: Ներդրումային գրավչության առումով մարզի մասնակի ամփոփ 

( I
j
3

) համաթիվը հաշվարկվել է փորձագիտական տվյալներով` որպես մարզի 

սահմանամերձության, մայրաքաղաքից մարզկենտրոնի հեռավորության, մարզի 

գործազրկության մակարդակը ներկայացնող և մարզի ընդերքի ռեսուրսներով 

հագեցվածության համաթվերի միջին թվաբանական: 1 

ԱՏԿ-երի զարգացման վրա սահմանամերձությունն ունի ինչպես դրական, 

այնպես էլ բացասական ազդեցություն: Որպես դրական ազդեցություն է դիտարկ-

վել Վրաստանին, Իրանին և Թուրքիային սահմանակից լինելը, իսկ Ադրբեջանին 

սահմանակից լինելը բացասաբար է ազդում մարզի ԱՏԿ-երի զարգացման վրա:  

ԱՏԿ-երի զարգացմանը նպաստում է ՎՏՄ-ներում աշխատանքային ազատ 

ռեսուրսների առկայությունը: 

ԱՏԿ-երի ներուժը ներկայացնող ցուցանիշները տարաբնույթ են և ունեն 

չափման տարբեր միավորներ, ուստի մեկ ընդհանուր ցուցանիշով գնահատելու 

նպատակով անհրաժեշտություն է առաջացել ձևավորել հարաբերական 

ցուցանիշներ: Այդ նպատակով կիրառվել է համաթվերի ձևավորման մոտեցումը, 

որն արդյունավետ կիրառություն է գտել մարդկային զարգացման համաթվի 

հաշվարկման մեթոդաբանությունում:2 

Ատենախոսության մեջ ԱՏԿ-երի զարգացման ներուժի ամփոփ գնահատման 

նպատակով կիրառվել է հետևյալ մեթոդաբանությունը. 

ա) ձևավորվել են համաթվեր մասնակի ցուցանիշների համար հետևյալ 

մոտեցումով. 

XX

XX
I ii

ii
j

j
minmax

min




 , 

որտեղ X
i
max

 և X
i
min

-ը ըստ մարզերի j ցուցանիշի համապատասխանաբար 

առավելագույն և նվազագույն արժեքներն են, X
i
j -ն` j ցուցանիշի արժեքն է i-րդ 

մարզում: 

                                                            
1 Ցուցանիշում կարելի էր ներառել նաև մարզի ճանապարհների վիճակը, սակայն, հաշվի 
առնելով, որ բոլոր մարզերի համար “միջին” վիճակ ապահովված է, այն չենք ներառել: 
2 Միավորված ազգերի կազմակերպության մարդկային զարգացման 2010 թվականի հաշ-
վետվություն http://www.un.org/ru/development/hdr/2010/hdr_2010_complete.pdf  

Ստացված մասնակի ցուցանիշները թույլ են տվել տարածքային միավորները 

ռանգավորել ըստ ԱՏԿ-երի զարգացման ներուժի տվյալ բաղադրիչի: 

բ) ամփոփ ցուցանիշները ձևավորվել են հետևյալ մոտեցումով. 





n

j

i
jji IqI

1

, 

որտեղ I
i
j -ն j մասնակի ցուցանիշի համաթիվն է i մարզում, q j

-ն` j ցուցանիշի 

կշիռը ամփոփ ցուցանիշում  











n

j
jq

1

1 , իսկ I i -ն i մարզի ԱՏԿ-երը 

ներկայացնող համաթիվն է:1 

ԱՏԿ-երի զարգացման ներուժի գնահատման ամփոփ ցուցանիշը ( I
j
) հաշ-

վարկվել է որպես մարզի տնտեսական զարգացման մակարդակը ներկայացնող 

( I
j

1
), արտահանման ու ներմուծման մակարդակները բնութագրող ( I

j
2

) և 

ներդրումային գրավչության աստիճանն արտահայտող ( I
j
3

) մարզի մասնակի 

ամփոփ համաթվերի միջին թվաբանական. 

3
321 III

I

jjj
j 
 : 

Ներկայացված մոտեցումները թույլ են տվել գնահատել Երևանի և մարզերի 

ԱՏԿ-երի ներուժը և տարածքային միավորները ռանգավորել` ըստ այդ ներուժի: 

Ստացված արդյունքներից երևում է, որ ԱՏԿ-երի զարգացման ամենամեծ 

ներուժն ունի Երևանը, որին հաջորդում են Սյունիքի, Լոռու, Կոտայքի, Գեղար-

քունիքի, Արմավիրի, Շիրակի, Արարատի, Արագածոտնի, Վայոց ձորի և Տավուշի 

մարզերը (տե´ս Գծապատկեր 2): 

Վերլուծությունը ցույց է տվել, որ Սյունիքի մարզը, ըստ տնտեսական զար-

գացման մակարդակը ներկայացնող մասնակի ամփոփ համաթվի, զբաղեցնում է 

երկրորդ տեղը Երևանից հետո, ինչպես նաև ունի արտահանման և ներմուծման 

համեմատաբար մեծ ծավալներ, ԱՏԿ-երի զարգացման ներուժի տեսանկյունից 

նույնպես գրավում է երկրորդ դիրքը: Լոռու մարզն իր ԱՏԿ-երի ներուժի ամփոփ 

համաթվով զբաղեցնում է երրորդ դիրքը, որի վրա իր ազդեցությունն է ունեցել 

նպաստավոր սահմանամերձության գործոնը և ազատ աշխատանքային 

ռեսուրսների առկայությունը: Իսկ մնացած մարզերն ունեն առավել նվազ ներուժ: 

Կատարված վերլուծությունից հետևում է, որ տարածքային միավորների ԱՏԿ-

                                                            

1 q j
 կշիռների ձևավորման հետ կապված բարդությունները հաշվի առնելով` մեր 

հաշվարկներում դրանք ընդունվել են հավասար: 

երի զարգացման ներուժն առավելապես պայմանավորված է տնտեսական 

զարգացման մակարդակով, ըստ այդ ներուժի նկատվում է խիստ 

անհավասարաչափություն մարզերի միջև: 

 

0.758

0.408

0.407

0.355

0.289

0.276

0.248

0.241

0.230

0.112

0.106

0.0 0.1 0.2 0.3 0.4 0.5 0.6 0.7 0.8

ք.Երևան 

Սյունիք

Լոռի

Կոտայք

Գեղարքունիք

Արմավիր

Շիրակ

Արարատ 

Արագածոտն

Վայոց ձոր

Տավուշ

 

Գծապատկեր 2: Երևանի և ՀՀ մարզերի ԱՏԿ-երի զարգացման ներուժի ամփոփ 
համաթիվը 2012թ. 

 

ԱՏԿ-երի ներուժը կարող է հիմք հանդիսանալ տարածքային համաչափ 

զարգացման քաղաքականության և տարածքային միավորների ԱՏԿ-երի 

ռազմավարական զարգացման ծրագրի իրականացման համար: 

Պահանջվող տեղեկատվություն ապահովելու պարագայում համանման վեր-

լուծություն կարելի է կատարել նաև ՀՀ համայնքների կտրվածքով, որը կնպաստի 

ԱՏԿ-երի ներուժի օգտագործման բարելավման ուղղությամբ միջոցառումների 

մշակմանը համայնքներում, հասցեական կդարձնի ԱՏԿ-երի զարգացմանն 

ուղղված քաղաքականությունն ու ՀՀ տարածքային միավորներում իրակա-

նացվող ծրագրերը: 

Ատենախոսության երրորդ` “ՀՀ վարչատարածքային միավորների արտաքին 
տնտեսական կապերի զարգացման հիմնական ուղղությունները” գլխում 

ուսումնասիրվում են ՎՏՄ-ների միջազգային տնտեսական համագործակցության 

ընդլայնման, ազատ տնտեսական գոտիների ստեղծման, ԱՏԿ-երի զարգացման 

նպատակով ներքին ու արտաքին ներդրումների խրախուսման մեխանիզմները և 

դրանց արդյունավետության բարձրացման խնդիրները: 

Միջազգային տնտեսական համագործակցությունը երկու կամ մի քանի 

սուբյեկտների (պետություն, կազմակերպություն, ՎՏՄ և այլն) միջև համագոր-

ծակցության այնպիսի գործընթաց է, որով բացառվում է բռնության կիրառումը, և 

տիրապետում են ընդհանուր շահեր հետապնդող համատեղ որոշումները:1 

                                                            
1 Авдошкин Е.Ф., Международные экономические отношения, -М.: ЮНИТИ, -2007.-257с. 

Մեկ այլ բնորոշմամբ միջազգային տնտեսական համագործակցությունը նյու-

թական, աշխատանքային և ֆինանսական ռեսուրսների, ապրանքների ու 

ծառայությունների միջազգային շարժի հետ կապված տնտեսական հարաբերու-

թյունների ամբողջությունն է համաշխարհային տնտեսության մեջ:1 

Ներկայումս մեր երկրում ՎՏՄ-ների միջազգային տնտեսական համագոր-

ծակցությունն իրականացվում է` առաջնորդվելով ՀՀ օրենսդրությամբ և, մասնա-

վորապես, “Տեղական ինքնակառավարման մասին” ՀՀ օրենքով և “Տեղական 

ինքնակառավարման մասին” Եվրոպական խարտիայով սահմանված նորմա-

ներով:2 

Ատենախոսությունում ներկայացվում են միջազգային համագործակցության 

ձևերը և համագործակցություն իրականացնող կառույցների ձևավորման 

պարտադիր, կամավոր և համակցված սկզբունքները: 

Միջազգային համագործակցության զարգացման համար առանձնապես 

արժևորվում է ուղղակի արտաքին կապերի հաստատումը արտասահմանյան 

տարածքային միավորների հետ: 

Պետք է նշել, որ վերջին տարիներին մեր հանրապետությունում այդպիսի 

կապեր են ստեղծվել Եվրոպական մի շարք երկրների և ԱՊՀ-ի տարածքային 

միավորների հետ:  

Որպես ուղղակի կապերի լավագույն օրինակ` աշխատանքում բերվում է 

Ֆրանսիայի և Հայաստանի Հանրապետության տարածքային միավորների միջև 

գոյություն ունեցող համագործակցությունը: 

Միջազգային տնտեսական համագործակցության ասպարեզում առավել մեծ 

ներգրավվածություն ունի Երևանը, որը համագործակցում է արտերկրի ավելի 

քան  40 քաղաքի և միջազգային 7 կազմակերպության հետ: 

ՎՏՄ-ների արտաքին տնտեսական համագործակցության ընդլայնման համար 

կարևոր է պարզել դրանում տարածքային միավորների ներգրավվածության 

մակարդակը: 

Սակայն ՀՀ ԱՎԾ-ը այդպիսի հաշվառում չի կատարում և նման տեղե-

կատվության չի տիրապետում: Այդ բացն զգալիորեն լրացվել է ՄԱԿ-ի հայաս-

տանյան գրասենյակի ՄԱԶԾ-ի շրջանակներում իրականացված փորձագիտա-

կան հետազոտության շնորհիվ, որի արդյունքները ներկայացված են Աղյուսակ 1-

ում: 

Աղյուսակի տվյալները վկայում են, որ անհամաչափ է և սակավ համայնքների 

ներգրավվածությունը միջազգային համագործակցության ծրագրերում: 

Համագործակցության ընդլայնման համար անհրաժեշտ է օգտագործել 

ինչպես ՀՀ-ի հետ կնքված միջպետական պայմանագրերը, այնպես էլ միջազգային 

այլ կազմակերպությունների հետ ՀՀ-ի և տարածքային առանձին միավորների 

միջև իրականացվող համաձայնագրերը: 

                                                            
1 Մարկոսյան Աշոտ, Նազարյան Գրիգոր, Հախվերդյան Դավիթ. Միջազգային տնտեսական 
հարաբերություններ: Ուսումնական ձեռնարկ (երկու մասով), Եր., ԵՃՇՊՀ, 2012, Մաս 1, էջ 7: 
2 Եվրոպական խարտիա “Տեղական ինքնակառավարման մասին” հոդված 10, կետ 3, մայիս, 
1990թ.: 

Ատենախոսությունում ցույց են տրվել այն հնարավորությունները, որոնցից 

կարող են օգտվել ՀՀ տարածքային միավորները Եվրոպայի խորհրդի անդամ-

երկրներին տրված կարգավիճակից բխող իրավունքներից, մասնավորապես, 

Եվրամիության համակարգում գործող հիմնադրամների և Անդրսահմանային 

համագործակցության (CBC) շրջանակներում իրականացվող ծրագրերից: 

 

Աղյուսակ 1 

Այլ երկրների հետ համագործակցող համայնքների բաշխումն ըստ 
 մարզերի (2011թ. դրությամբ)1 

 

Աշխատանքում առանձնակի մանրամասնությամբ վերլուծվել է ՀՀ տարած-

քային միավորների համագործակցության վիճակը ՀՀ-ում գործող միջազգային 

կազմակերպությունների ներկայացուցչությունների հետ, մասնավորապես, “Հա-

զարամյակի մարտահրավերներ” հիմնադրամի, Ասիական զարգացման բանկի, 

Համաշխարհային բանկի, “Լինսի” հիմնադրամի, UNDP-ի, ԱՄՆ-ի USAID կազմա-

կերպության և “Եվրասիա” հիմնադրամի, Գերմանիայի տեխնիկական համագոր-

ծակցության կառույցի (GTZ), Մեծ Բրիտանիայի միջազգային զարգացման նա-

խարարության (DFID), Եվրամիության TACIS ծրագրի հետ և այլն: Առանձին-

առանձին ներկայացվել են այդ կազմակերպությունների կողմից իրականացվող 

ծրագրերի նպատակները, ներդրումները, կատարված աշխատանքների ոլորտ-

ները և ծավալը` ըստ առանձին համայնքների: Իրականացված ծրագրերը նպաս-

տել են տարածքային միավորներում աղքատության հաղթահարման, աշխատա-

տեղերի ստեղծման, ձեռնարկատիրության զարգացման, հանրային մի շարք ծա-

ռայությունների բարելավման, ենթակառուցվածքների վերականգնման բնագա-

վառներում գոյություն ունեցող հիմնախնդիրների լուծմանը: 

Այնուհանդերձ, ինչպես նշվում է աշխատանքում, ՎՏՄ-ներում դեռևս մեծ 

                                                            
1 Աղբյուրը` ՄԱԶԾ ”Համայնքային զարգացում” ծրագրի շրջանակներում ձևավորված ՀՀ 
համանքների տեղեկատվական բազան: 

Մարզը 
համայնքների թիվ 

% մարզի համայնքների 
թվաքանակում 

գյուղ. քաղաք. ընդ. գյուղ. քաղաք. ընդ. 

Արագածոտն 4 2 6 3.6 66.7 5.3 

Արարատ 1 2 3 1.1 50.0 3.1 

Արմավիր 1 2 3 1.1 66.7 3.1 

Գեղարքունիք 5 2 7 5.8 40.0 7.7 

Լոռի 1 5 6 1.0 62.5 5.3 

Կոտայք - 1 1 0.0 14.3 1.5 

Շիրակ 4 2 6 3.4 66.7 5.0 

Սյունիք 2 6 8 2.0 85.7 7.3 

Վայոց ձոր 2 1 3 4.9 33.3 6.8 

Տավուշ 5 4 9 8.8 80.0 14.5 

Ընդամենը 25 27 52 2.9 56.3 5.7 

տեսակարար կշիռ են կազմում չլուծված հիմնախնդիրները: 

Ատենախոսությունում այդ ցույց է տրվում խմելու ջրի, ոռոգման ջրի և 

ճանապարհների օրինակով` հիմք ընդունելով UNDP-ի “Համայնքային 

զարգացում” ծրագրի միջոցով ձևավորված ՀՀ համայնքների տվյալների բազան: 

Ըստ դրանց` 2011թ. խմելու ջրի հիմնախնդիր կա գյուղական համայնքների 56.3%-

ում, իսկ քաղաքային համայնքների` 31.3%-ում, ոռոգման ջրի` համապատաս-

խանաբար 80.1% և 55.5%-ում, բարեկարգ ճանապարհների` 39.1% և 10.4%-ում: 

Ատենախոսությունում ՎՏՄ-ներում առկա հիմնախնդիրների լուծման նպա-

տակով առաջարկություններ են արվում միջազգային տնտեսական համագոր-

ծակցության արդյունավետության բարձրացման ուղղությամբ: 

XX դարի երկրորդ կեսերից սկսված տարբեր երկրներում տարածքային 

միավորների զարգացման կարևոր ուղիներից է ազատ տնտեսական գոտիների 

(այսուհետ` ԱՏԳ) ստեղծումը: ԱՏԳ-ներին բնորոշ է ապրանքների ներմուծման ու 

արտահանման արտոնյալ ռեժիմը և բարենպաստ ներդրումային միջավայրը, որը 

տանում է ոչ միայն երկրի տնտեսական զարգացման մակարդակի բարձրացման, 

այլև համաշխարհային շուկայի հետ կապերի սերտացման1: 

1973թ. Կիոտոյի համաձայնագրով ԱՏԳ-ները սահմանվում է որպես ազգային 

տարածքի մեկ հատված, որտեղ ներմուծվող ապրանքները սովորաբար դիտվում 

են երկրի ընդհանուր մաքսային տարածքից դուրս գտնվող և ենթակա չեն 

սովորական մաքսային վերահսկման ու հարկման2: 

ԱՏԳ-ներում գործող արտոնությունների և խթանների համակարգում կարելի 

է առանձնացնել արտոնությունների հետևյալ 4 հիմնական խմբերը3: 

- արտաքին առևտրային արտոնություններ, 

- հարկային արտոնություններ, 

- ֆինանսական արտոնություններ, 

- վարչական արտոնություններ: 

Հարկ է նկատել, որ նշված արտոնությունները գործնականում կիրառվում են` 

հաշվի առնելով քաղաքական, ֆինանսատնտեսական և սոցիալական առկա 

գործոնները: 

Ատենախոսությունում ներկայացվում են ԱՏԳ ձևավորման ուղիները, տեսակ-

ները և գործունեության սկզբունքները: Առանձնակի ուշադրություն է դարձվում 

ԱՏԳ-ի գործունեության մեխանիզմների ուսումնասիրությանը տարբեր 

երկրներում (Հունգարիա, Լեհաստան, Չինաստան, Թայվան, Հարավային Կորեա, 

Միացյալ Արաբական Էմիրություններ և այլն): 

Այդ ուսումնասիրությունների արդյունքում հստակեցվում են ՀՀ-ում ԱՏԳ-ի 

նպատակը, խնդիրները, ստեղծման և զարգացման ուղղությունները: 

                                                            
1 Международные экономические отношения: учебник для студентов вузов, обучающихся по 
экономическим специальностям /Под.ред. В.Е. Рыбалкина.-6-е изд., перераб. и доп.-М.:ЮНИТИ-
ДАНА, 2007, էջ 131 
2 Степанов Ю. С., Свободные экономические зоны, М. Знание 1999г., էջ 87 
3 Авдокушин Е.Ф., Международные экономические отношения. Учебник, М., Юристь, 2001, էջ 
19-38. 

Մեր երկրում ԱՏԳ-ի ստեղծման և իրականացման գործընթացը կարգավոր-

վում է “Ազատ տնտեսական գոտիների մասին” ՀՀ օրենքով (2011թ. մայիսի 25): 

Օրենքի համաձայն ԱՏԳ-ում ներգրավված են կազմակերպիչ ու շահագործող 

կազմակերպություններ, որոնք իրենց գործունեությունը պետք է իրականացնեն 

բացառապես օրենսդրությամբ սահմանված նորմաների համապատասխան: 

Աշխատանքում քննարկվում են մեր երկրում վերջին տարիներին ԱՏԳ-ների 

ստեղծման բնագավառում իրականացվող գործընթացները: Մասնավորապես, 

ներկայացվում են “ՌԱՕ ՄԱՐՍ” և “ԵրՄՄԳՀԻ” ՓԲԸ-ների հիմքի վրա երկու 

տիպի ԱՏԳ-ի1, Գյումրու տեխնոպարկի և “Զվարթնոց” օդանավակայանի 

հարակից տարածքում նախատեսվող ազատ տնտեսական գոտիների ստեղծման 

ծրագրերը, դրանց համար նախատեսվող ներդրումների ծավալները, սպասվելիք 

տնտեսական և սոցիալական արդյունքները:  

ԱՏԳ-ների միջազգային առաջավոր փորձը և մեր հանրապետությունում 

դրանց արմատավորման ու զարգացման կարևորությունը նկատի ունենալով 

ատենախոսությունում հիմնախնդրի լուծման ուղղությամբ արվում են մի շարք 

առաջարկություններ: 

Ինչպես հանրապետության, այնպես էլ առանձին ՎՏՄ-ների ԱՏԿ-երի 

զարգացման համար կարևոր նշանակություն ունի արդյունավետ ներդրումային 

քաղաքականության իրականացումը: Ներդրումային քաղաքականությունը և 

ներդրումներին աջակցությունը ՀՀ կառավարության տնտեսական քաղաքակա-

նության առանցքային ուղղություններից է և ամրագրված է ՀՀ կառավարության 

գործունեության ծրագրում2: 

Ե′վ ներքին, և′ արտաքին ներդրումների արդյունավետությունը պայմանա-

վորված է երկրի ՎՏՄ-ների ներուժով: Ներդրումային քաղաքականությունը մշա-

կելիս, պետք է հաշվի առնել ՎՏՄ-ների տնտեսական զարգացման մակարդակը, 

դրանցում առկա ռեսուրսների օպտիմալ օգտագործումը: 

ԱՎԾ-ը ներդրումների հոսքերի վերաբերյալ տեղեկատվություն չի հրապա-

րակում մարզային, հատկապես համայնքային կտրվածքով: ՀՀ տարածքային 

կառավարման նախարարությունը հավաքագրել է տեղեկատվություն ՀՀ հա-

մայնքներում 2007-2012թթ.-ին իրականացված կապիտալ ներդրումների վերա-

բերյալ, այդ թվում` պետական և համայնքային բյուջեների, ինչպես նաև միջազ-

գային տարբեր կազմակերպությունների հաշվին: 

Մարզային կտրվածքով 2012թ.-ին իրականացված կապիտալ ներդրումների 

աճը 2007-ի նկատմամբ ներկայացված է Աղյուսակ 2-ում: 

Աշխատանքում կատարվել է ՀՀ համայնքներում իրականացված կապ-

ներդրումների վերլուծություն, որը ցույց է տալիս, որ ՀՀ մարզերում անհավա-

սարաչափ են իրականացվել ներքին կապիտալ ներդրումները: Այսպես, օրինակ, 

2009-2012թթ.ին դրանց առավելագույն տեսակարար կշիռը (համապատասխա-

նաբար 33.5%, 46%, 37.9% և 23.2%) բաժին է ընկել Շիրակի մարզին, մինչդեռ 2007 

և 2008թթ. մարզն ունեցել է կապներդրումների նվազագույն տեսակարար կշիռ-

                                                            
1
 Այն Հայաստանում առաջին ԱՏԳ-ն է, որը բացվել է 2013թ. հուլիսին: 

2 http://www.gov.am/files/library/90.pdf  

ները (6.3% և 5.5%): 2009թ. կապիտալ ներդրումների նվազագույն տեսակարար 

կշիռ (4.5%), բաժին է ընկել Լոռու մարզին, 2010թ.` Գեղարքունիքի մարզին (1.9%), 

2011թ.` Արարատի մարզին (4.1%) և 2012թ.` Վայոց ձորի մարզին (4.0%): 

Աղյուսակ 2 

ՀՀ համայնքներում իրականացված կապիտալ ներդրումների ծավալների աճը 
ըստ մարզերի 2012թ. (% 2007թ.-ի նկատմամբ) 1 

 Մարզը 
Ընդամենը 
կապիտալ 

ներդրումներ 

այդ թվում` 

բյուջեից կատարված 
ներդրումներ 

օտարերկրյա ուղղակի 
ներդրումներ 

Արագածոտն 292.1 60.9 6922.7 

Արարատ 128.8 102.2 543.5 

Արմավիր 235.0 60.1 837.9 

Գեղարքունիք 184.1 95.3 1481.2 

Լոռի 129.1 79.8 3795.9 

Կոտայք 116.0 75.6 1450.6 

Շիրակ 690.9 210.4 2483.6 

Սյունիք 131.9 109.2 2306.1 

Վայոց ձոր 79.4 27.0 35.7 

Տավուշ 84.6 75.2 105.3 

Ընդամենը 186.0 85.8 1104.3 

 

Օտարերկրյա ուղղակի ներդրումներում (այսուհետ` ՕՈՒՆ) ամենաբարձր 

տեսակարար կշիռը բաժին է ընկել Շիրակի մարզին 2010թ. (47.7%) և 2012թ. 

(37.4%), 2011թ.` Լոռու մարզին (21.3%): ՕՈՒՆ-երի ոլորտային կառուցվածքում 

զգալի տեղ են զբաղեցնում կրթական, առողջապահական, մշակութային 

օբյեկտների վերանորոգումն ու բարեկարգումը, ոռոգման համակարգերի և ջրա-

մատակարարման ու ջրահեռացման ցանցերի կառուցումն ու վերականգնումը, 

ճանապարհաշինությունը, գազաֆիկացումը, բնակարանաշինությունը: 

Ըստ համայնքներում իրականացված կապիտալ ներդրումների` աշխատան-

քում հաշվարկվել են վարկանիշային գնահատականներ ՀՀ մարզերի համար, 

համաձայն որոնց 2012թ. ՕՈՒՆ-ի առումով ամենաբարձր վարկանիշային գնա-

հատականն է ստացել Լոռու մարզը (2.13), որին հաջորդում են Գեղարքունիքի, 

Արագածոտնի, Տավուշի, Սյունիքի, Արմավիրի, Շիրակի, Կոտայքի, Արարատի և 

Վայոց ձորի մարզերը: Սյունիքի մարզում իրականացված ՕՈՒՆ-երի տեսակա-

րար կշիռը մոտ է միջին հանրապետական ցուցանիշին, իսկ Լոռու և Գեղար-

քունիքի մարզերում` գերազանցում համապատասխանաբար 2.1 և 1.8 անգամ: 

Այդ մարզերում ՕՈՒՆ-երն ուղղվել են հիմնականում ջրամատակարարման, ջրա-

հեռացման և ոռոգման  համակարգերի վերականգնմանը, կրթական, առողջապա-

հական և մշակութային օբյեկտների կառուցմանն ու վերանորոգմանը: 

Բյուջեներից իրականացված կապիտալ ներդրումների առումով բարձր են 

Շիրակի (5.4) և Լոռու (2.47) մարզի վարկանիշային գնահատականները: Այդ 

մարզերում կապիտալ ներդրումներն ուղղվել են բնակարանաշինությանը, 

                                                            
1 Աղբյուրը` Մարզերում իրականացված ներդրումները ըստ համայնքների, report.gov.am : 



20 

ճանապարհաշինությանը, կրթական օբյեկտների կառուցմանն ու վերանորոգ-

մանը, ջրամատակարարման, ոռոգման համակարգերի վերականգնմանը: 

Ստացված տվյալները համեմատելով մարզերի ԱՏԿ-երի զարգացման ներու-

ժի հետ` կարելի է հստակորեն արձանագրել, որ անմիջական կապ գոյություն չու-

նի ներդրումների ծավալի և առկա ներուժի միջև: Դա վկայում է, որ ներդրումային 

ծրագրերը չունեն կոնկրետ հասցեականություն, մինչդեռ դա ԱՏԿ-երի զարգաց-

ման կարևոր ազդակ կարող է հանդիսանալ: 

Կատարված վերլուծություններով ատենախոսությունում առաջարկություն-

ներ են արվում ներդրումների ներգրավման  հնարավորությունների ընդլայնման, 

տնտեսական համակարգի վրա դրանց ազդեցության արդյունավետության 

բարձրացման ուղղությամբ: 

Ամփոփելով ՀՀ ՎՏՄ-ների ԱՏԿ-երի զարգացման ուղղությամբ կատարված 

տեսական, մեթոդական և սոցիոլոգիական հետազոտությունների, ինչպես նաև 

միջազգային առաջավոր փորձի ուսումնասիրության արդյունքները` “Եզրակա-
ցություններ” բաժնում ներկայացվել են աշխատանքի հիմնական եզրակացու-

թյուններն ու առաջարկությունները: 

1. Վերլուծելով մեր երկրում ԱՏԿ-երի զարգացման ուղղությամբ ձեռնարկ-

ված պետական կարգավորման միջոցառումները, հարկ ենք համարում նշել, որ 

դրանք բավարար չափով չեն ապահովել այդ բնագավառում առկա ներուժի 

օգտագործումը: Դեռևս սահմանափակ են միջազգային տնտեսական համագոր-

ծակցության շրջանակները, ցածր տնտեսությունների մրցունակության մակար-

դակը, նվազ արտաքին առևտրաշրջանառության աճի տեմպերը: Դրական գնա-

հատելով ՀՀ կառավարության արտահանմանն ուղղված արդյունաբերական 

քաղաքականության ռազմավարությունը, որն իր տեսակի մեջ առաջինն է, 

գտնում ենք, որ այն առավել մեծ արդյունավետություն կապահովի, եթե ունենա 

համալիր, ամբողջական կառուցվածք և ընդգրկի ոչ միայն արդյունաբերության, 

այլև տնտեսության մյուս ոլորտների և ենթակառուցվածքների արտադրանքների 

ու ծառայությունների արտահանման խրախուսման խնդիրները: 

2. ՀՀ ՎՏՄ-ները պատմական, աշխարհագրական, ժողովրդագրական, 

տնտեսական և այլ գործոններով պայմանավորված` տարաբնույթ են:  

 Խիստ անհամաչափություն գոյություն ունի մարզերի և համայնքների ԱՏԿ-

երի զարգացման ոլորտում, որը դրսևորվում է արտաքին առևտրաշրջանա-

ռության, միջազգային տնտեսական համագործակցության և այլ բնագավառ-

ներում: Մեր երկրում իրականացվող տարածքային քաղաքականության վերլու-

ծությունը ցույց է տալիս, որ դրանում անհրաժեշտ միջոցառումներ չեն նախա-

տեսվում ՎՏՄ-ների ԱՏԿ-երի զարգացման ուղղությամբ:   

 Կարևորելով ԱՏԿ-երի դերը տարածքային զարգացման գործում` առաջարկ-

վել են ՀՀ տարածքային միավորների ԱՏԿ-երի զարգացման ռազմավարական 

ծրագրի մշակման հայեցակարգային դրույթները: Ըստ դրանց` 

- ծրագրի նպատակն է տարածքային միավորների ԱՏԿ-երի ներուժի զարգա-

ցումը և դրա օգտագործման մակարդակի հետևողական բարձրացումը. 

- ծրագիրը պետք է համակցվի ՀՀ ԱՏԿ-երի զարգացման ռազմավարական 

ծրագրի և ՀՀ տարածքային զարգացման ծրագրի հետ. 

- ծրագրում պետք է ներառվեն ԱՏԿ-երի զարգացման բոլոր ուղղությունները. 

- այն պետք է ընդգրկվի մարզերի և համայնքների սոցիալ-տնտեսական 

զարգացման ծրագրերում. 

- ծրագրի շահառուները պետք է լինեն մարզպետարանները և ՏԻՄ-երը:  

3. ՀՀ ՎՏՄ-ների ԱՏԿ-երի զարգացման հնարավորությունների բացահայտ-

ման համար կարևոր է միջազգային առաջավոր փորձի ուսումնասիրությունը: 

 Ուսումնասիրելով տարբեր մայրցամաքները ներկայացնող բազմաթիվ երկր-

ներում կուտակված առաջավոր փորձը` հանգում ենք այն եզրակացության, որ 

տեղի է ունենում ԱՏԿ-երի կառավարման ապակենտրոնացում, և այդ բնագա-

վառում աճում են ՎՏՄ-ների իրավասությունները: 

Հաշվի առնելով համաշխարհային միտումները և ԱՏԿ-երի զարգացման 

ոլորտում մեր հանրապետության առաջնահերթությունները` առաջարկվում է 

ընդլայնել միջազգային համագործակցության ոլորտները, կիրառել համագոր-

ծակցության ձևերի և մեթոդների համալիրը, այդ ոլորտում ակտիվացնել պե-

տական և կորպորատիվ կառավարման մարմինների գործունեությունը, հստա-

կեցնել և օրենսդրորեն ամրագրել այլ պետությունների նմանատիպ միավորների 

հետ համագործակցելու ՀՀ ՎՏՄ-ների իրավասությունները` իրականացնելով 

“Տեղական ինքնակառավարման մասին” Եվրոպական խարտիայի պահանջները, 

միջազգային փորձն արմատավորել` հաշվի առնելով մեր երկրի սոցիալ-

տնտեսական, ազգային և վարքաբանական առանձնահատկությունները: 

4. ՀՀ ՎՏՄ-ների ԱՏԿ-երի զարգացման խնդիրների լուծման համար ելակետ 

կարող է ծառայել այդ միավորների արտաքին տնտեսական կապերի ներուժը: 

Տարածքային միավորների ԱՏԿ-երի ներուժը միջազգային, տնտեսական, սոցիա-

լական, գիտատեխնիկական, տեղեկատվական և այլ բնույթի հարաբերություններ 

հաստատելու և զարգացնելու տարածքի ունակությունն է, որն իրականացվում է 

տարածքի տնտեսական ներուժի արդյունավետ օգտագործման և այն արտաքին 

հարաբերությունների ընդլայնմանը նպատակաուղղելու միջոցով: 

Աշխատանքում այդ ներուժի գնահատման համար առաջարկվում են մեթո-

դական մոտեցումներ` օգտագործելով բացարձակ և հարաբերական 3 խումբ ցու-

ցանիշներ` տարածքային միավորի արդյունաբերական և գյուղատնտեսական 

արտադրանքի, շինարարության և ծառայությունների ծավալները, արտա-

հանումն ու ներմուծումը բնութագրող ցուցանիշները և օտարերկրյա ուղղակի 

ներդրումների գրավչության աստիճանը: 

Առաջարկված ցուցանիշների միջոցով գնահատվել է ՀՀ մարզերի և Երևանի 

արտաքին տնտեսական կապերի զարգացման առկա ներուժը, և տարածքային 

այդ միավորները ըստ հաշվարկված ներուժի ռանգավորվել են հետևյալ 

հերթականությամբ` քաղաք Երևան, Սյունիքի, Լոռու, Կոտայքի, Արագածոտնի, 

Գեղարքունիքի, Արարատի, Շիրակի, Արմավիրի, Տավուշի և Վայոց ձորի մարզեր: 

Պահանջվող տեղեկատվություն ապահովելու դեպքում համանման գնահա-

տումներ կարելի է կատարել նաև  ՀՀ համայնքների կտրվածքով, որը կնպաստի 

տարածքային այդ միավորների արտաքին տնտեսական կապերի զարգացման 

գծով միջոցառումների իրականացմանը: 

5. Արժևորելով միջազգային համագործակցության դերը ՀՀ ՎՏՄ-ների ԱՏԿ-

երի զարգացման գործում, օգտագործելով համապատասխան կազմակերպու-

թյունների ծրագրային հաշվետվությունները և կատարելով փորձագիտական 

հետազոտություններ` վերլուծվել են ՀՀ միջպետական համաձայնագրերով, մեր 

երկրում գործող միջազգային կազմակերպությունների ծրագրերով ու ՀՀ և արտա-

սահմանյան տարածքային միավորների միջև կնքված ուղղակի պայմանագրերով 

իրականացված գործունեության արդյունքները:  

 Դրանք զգալիորեն նպաստել են ՎՏՄ-ներում աղքատության հաղթահարման, 

աշխատատեղերի ստեղծման, ձեռնարկատիրության զարգացման, հանրային մի 

շարք ծառայությունների բարելավման, ենթակառուցվածքների վերականգնման 

բնագավառներում գոյություն ունեցող հիմնախնդիրների լուծմանը: 

 Այնուհանդերձ դեռևս մեծ տեսակարար կշիռ են կազմում չլուծված հիմնա-

խնդիրները: Այսպես, 2011թ. դրությամբ խմելու ջրի հիմնախնդիր գոյություն ունի 

գյուղական համայնքների 56.3%-ում և քաղաքային համայնքների` 31.3%-ում, 

ոռոգման ջրի` համապատասխանաբար 80.1 և 55.5%-ում, բարեկարգ ճանա-

պարհների` 39.1 և 10.4%-ում: 

 ՎՏՄ-ներում առկա հիմնախնդիրների լուծման նպատակով անհրաժեշտ է` 

- միջազգային համագործակցության մեջ բարձրացնել մարզերի և համայնք-

ների ներգրավվածության մակարդակը (ներկայումս նման համագործակ-

ցություն ունի ընդամենը 52 համայնք կամ համայնքների միայն 5.7%-ը). 

- ընդլայնել համագործակցության աշխարհագրությունը. 

- բարձրացնել միջազգային համագործակցության արդյունավետությունը` 

ելնելով տարածքային միավորների իրական կարիքներից ու առկա ներուժից 

և ապահովել ծրագրերի հաշվետվողականությունը, թափանցիկությունն ու 

վերահսկողությունը: 

6. Ինչպես ողջ երկրի, այնպես էլ ՎՏՄ-ների ԱՏԿ-երի զարգացմանն էապես 

նպաստում է ազատ տնտեսական գոտիների ստեղծումը:  

Վերջին տարիներին ԱՏԳ-ների ստեղծման խնդիրը կարևորվել է նաև մեր 

հանրապետությունում: Ընդունվել է “Ազատ տնտեսական գոտիների մասին” ՀՀ 

օրենքը, որոշակի աշխատանքներ են ծավալվել ազատ տնտեսական գոտիների 

ստեղծման ուղղությամբ (“ՌԱՈ ՄԱՐՍ” և “ԵրՄՄԳՀԻ” ՓԲԸ-ների հիմքի վրա եր-

կու տիպի ազատ գոտիների, Գյումրու տեխնոպարկի և “Զվարթնոց” օդանա-

վակայանի հարակից տարածքում ազատ տնտեսական գոտու ստեղծում և այլն):  

Նկատի ունենալով, որ մեր հանրապետությունում սկսվել է ԱՏԳ-ների 

ստեղծման գործընթացը և հաշվի առնելով զարգացած արդյունաբերական ու նոր 

զարգացող մի շարք երկրների առաջավոր փորձը` գտնում ենք, որ դրա 

արդյունավետ իրականացման համար անհրաժեշտ է` ելնել տվյալ տարածքային 

միավորի սոցիալ-տնտեսական զարգացման խնդիրներից, ապահովել ԱՏԳ-ների 

տեղակայման վայրի ճիշտ ընտրությունը (միջազգային համագործակցության 

հանգույցներին և առևտրային խաչմերուկներին մոտ լինելը, կոմունիկացիոն 

զարգացած ենթահամակարգի առակայությունը, նպաստավոր աշխարհագրական 

դիրքը և այլն), կիրառել դրանց գործունեությունը խթանող գործուն 

մեխանիզմներ: 

7. ՀՀ ՎՏՄ-ների ԱՏԿ-երի զարգացման համար կարևոր նշանակություն ունի 

արդյունավետ ներդրումային քաղաքականության իրականացումը:  

Մարզային կտրվածքով 2007-2012թթ. ՀՀ համայնքներում իրականացված 

ներդրումների վերլուծությունից պարզվել է, որ դրանք իրականացվել են խիստ 

անհավասարաչափ: Ներքին աղբյուրների հաշվին իրականացված ներդրումների 

առումով բարձր են Շիրակի և Լոռու մարզերի վարկանիշային գնահա-

տականները, իսկ օտարերկրյա ներդրումների տեսակետից մարզերը դասա-

վորվել են հետևյալ կերպ` Լոռի, Գեղարքունիք, Արագածոտն, Տավուշ, Սյունիք, 

Արմավիր, Շիրակ, Կոտայք, Արարատ, Վայոց ձոր: Համամասնություն չկա 

մարզերի ԱՏԿ-երի ներուժի և ներդրումների ծավալի միջև, որի հետևանքով չի 

ապահովվում ներդրումային հասցեավորված քաղաքականության իրականա-

ցումը:  

Ներդրումների արդյունավետության բարձրացման համար անհրաժեշտ է. 

- կիրառել ներդրումների խրախուսման և ներդրումային միջավայրի բարե-

լավման մեխանիզմներ, 

- ներդրումները կարգավորող օրենսդրական դաշտը դարձնել կանխատեսելի 

և կայուն, 

- ներդրումային ծրագրերի հիմքում դնել տարածքների սոցիալ-տնտեսական 

զարգացման և ԱՏԿ-երի ընդլայնման ներուժը, 

- բարելավել ներդրումների կառավարման համակարգը: 

 

Ատենախոսության հիմնական արդյունքներն արտացոլված են հեղինակի 

հրատարակած հետևյալ գիտական հոդվածներում. 

1. Խաչատրյան Լ., ՀՀ տարածքային միավորների արտաքին կապերը // Տնտե-

սության զարգացման և կառավարման հիմնախնդիրներ (Գիտական աշխա-

տանքների ժողովածու), Գիրք 3, - Եր., “ՕՐ-ԴԱՐ” հրատ., 2011, էջ 155-166:  

2. Օրդյան Ա., Խաչատրյան Լ., Ազատ տնտեսական գոտիների դերը տարած-

քային համաչափ զարգացման գործում // Ինֆորմացիոն տեխնոլոգիաներ և 

կառավարում. 7, Երևան, Հանրագիտարան-Արմենիկա, 2011, էջ 80-86:  

3. Խաչատրյան Լ., ՀՀ արտաքին տնտեսական կապերի զարգացման խնդիրները 

// ՀՀ սոցիալ-տնտեսական կայուն զարգացման հիմնախնդիրները: Գիտական 

հոդվածների ժողովածու-4 (12)-Երևան, “Անանիա Շիրակացի” համալս. 

հրատ. 2011, էջ 47-51: 

4. Խաչատրյան Լ., Գեղամյան Ա., Ազատ տնտեսական գոտիների ստեղծման 

միջազգային փորձը և դրա կիրառման հիմնախնդիրները ՀՀ վարչատարած-

քային միավորներում // Տնտեսության զարգացման և կառավարման հիմ-

նախնդիրներ (Գիտական աշխատանքների ժողովածու), Գիրք 5, - Եր., “ՕՐ-

ԴԱՐ” հրատ., 2012, էջ 43-65: 

5. Օրդյան Ա., Հայրիյան Մ., Խաչատրյան Լ., ՀՀ համայնքների միջազգային հա-

մագործակցության վիճակը և արդյունավետությունը // Տնտեսության զար-

գացման և կառավարման հիմնախնդիրներ (Գիտական աշխատանքների 

ժողովածու), Գիրք 5, - Եր., “ՕՐ-ԴԱՐ” հրատ., 2012, էջ148-174:            

Диссертация на соискание ученой степени кандидата экономических наук по 
специальности 08.00.06 - “Мировая экономика” 

государственном университете по адресу: г. Ереван, 0009, ул. Абовяна 52. 

 
Р Е З Ю М Е  

 
Одним из важнейших факторов, обуславлияющих устойчивый рост экономики РА, 

решение социальных проблем населения, особенно, проблемы занятости, а также 
равномерное социально-экономическое развитие регионов республики, является 
многостороннее и динамичное развитие внешнеэкономических связей. В нынешних 
условиях внедрения новых экономических отношений, демократизации и 
децентрализации управления в развитии внешнеэкономических связей, наряду с 
республиканскими органами власти, возрастает роль хозяйствующих субъектов и 
административно-территориальных единиц. 

В диссертации показано, что в настоящее время низка степень конкурентоспо-
собности хозяйств, товаров и услуг, медленны темпы роста внешнего товарооборота, 
неравномерна степень и география вовлеченности административно-территориальных 
единиц в международном экономическом сотрудничестве, недостаточен уровень 
использования потенциала внешнеэкономических связей. 

Целью диссертации является выявление проблем стратегического развития внеш-
неэкономических связей административно-территориальных единиц РА и разработка 
механизмов их решения. С этой целью исследован ряд задач, в числе которых 
выделены следующие: 
- обосновать важность внешнеэкономических связей для равномерного развития 

административно-территориальных единиц РА, 
- разработать концептуальные положения стратегической программы развития 

внешнеэкономических связей административно-территориальных единиц РА, 
- изучить международный передовой опыт развития внешнеэкономических связей 

административно-территориальных единиц и выявить возможности его 
применения в Армении, 

- предложить методические подходы для оценки потенциала внешне-
экономических связей административно-территориальных единиц, 

- проанализировать существующий внешнеэкономический потенциал администра-
тивно-территориальных единиц и выявить направления его эффективного 
использования, 

- исследовать проблемы расширения международного экономического сотрудни-
чества административно-территориальных единиц, формирования свободных эко-

номических зон и поощрения инвестиций, направленных на развитие внешне-
экономических связей. 

Объектом исследования является экономическая, социальная и инфраструктурная 
система административно-территориальных единиц РА и деятельность местных и 
международных организаций и хозяйствующих субъектов, вовлеченных в процессы 
ее развития. Предметом исследования являются внешнеэкономические связи 
административно-территориальных единиц РА и комплекс взаимоотношений, 
связанных с их развитием. 

Содержание диссертации представлено в введении, трех главах и заключениях. 
В первой главе диссертации – “Расширение внешнеэкономических связей как 

важный фактор развития административно-территориальных единиц”, рассмотрена 
политика развития внешнеэкономических связей, осуществляемая в РА, разработаны 
концептуальные положения стратегического развития внешнеэкономических связей, 
представлен международный передовой опыт внешнеэкономических связей 
административно-территориальных единиц. 

Во второй главе – “Оценка потенциала развития внешнеэкономических связей 
административно-территориальных единиц РА”, представлены методические подхо-
ды оценки потенциала развития внешнеэкономических связей административно-тер-
риториальных единиц и на их основе проанализирован потенциал внешнеэконо-
мических связей административно-территориальных единиц РА. 

В третьей главе – “Основные направления развития внешнеэкономических связей 
административно-территориальных единиц РА” изучены механизмы расширения 
международного экономического сотрудничества административно-территориальных 
единиц, создания свободных экономических зон, поощрения внутренних и внешних 
инвестиций. 

Научная новизна полученных в ходе исследования результатов заключается в 
следующем: 
- обоснована необходимость разработки стратегической программы развития 

внешнеэкономических связей административно-территориальных единиц РА и 
предложены ее концептуальные положения, 

- разработаны методические подходы для оценки потенциала внеш-
неэкономических связей административно-территориальных единиц и на их 
основе проанализирован потенциал внешнеэкономических связей 
административно-территориальных единиц РА, 

- выявлены пути повышения эффективности международного экономического 
сотрудничества административно-территориальных единиц, 

- предложены механизмы поощрения внутренних и внешних инвестиций, направ-
ленных на развитие внешнеэкономических связей административно-террито-
риальных единиц. 

Результаты исследования могут быть использованы республиканскими органами 
исполнительной власти и органами управления административно-территориальных 
единиц, а также международными организациями в целях разработки мероприятий по 
развитию внешнеэкономических связей административно-территориальных единиц. 

SUMMARY 
 

The comprehensive and dynamic development of foreign economic relations is one of the 
essential factors to ensure the sustainable and high growth rates, to overcome the social and 
especially employment-related issues of the population, as well as to provide the even 
social-economic development of the regions in Armenia. In the current state of economic 
relations and democratization and decentralization of governance, in line with public bodies 
the role of economic agents and administrative units is becoming more important in terms of 
developing further foreign economic relationships. 

The aim of this dissertation is to identify identify the issues of strategic development of 
foreign economic relations of the RA administrative-territorial units and elaborate the 
mechanisms to address them.  

From the broad study of a number of issues in pursuit of the above-noted purpose, the 
following are specified in the thesis: 

 substantiate the importance of foreign economic relations for the proportionate 
development of the administrative-territorial units of the Republic of Armenia; 

 develop a conceptual provisions of the strategic program for the development of foreign 
economic relations of the administrative-territorial units of the Republic of Armenia; 

 study the international best practices of the development of foreign economic relations of 
administrative-territorial units and identify the possibilities of its implication for Armenia; 

 propose methodological approaches to assess the the administrative-territorial units’  
foreign economic relations potential; 

 analyze the current economic potential of administrative units and indicate the directions 
of its effective use; 

 study the issues of creating free economic zones in the administrative-territorial units and 
the promoting the invstment inflows targeting the development of the foreign economic 
relationships. 

The object of the study is the economic, social and infrastructural system of administrative-
territorial units of the Republic of Armenia and the activities of the local and international 
organizations and businesses involved in these spheres. 

The subject of the study covers the foreign economic relations of the RA administrative-
territorial units and the complex of their development-related relationships. 

The content of the dissertation is covered by the introduction, three chapters and the 
conclusion. 

In the first chapter of the thesis, "The expansion of foreign economic relations as an 
important factor in the development of administrative-territorial units", the RA foreign 
economic relations policy is reviewed, its strategic development provisions are elaborated, 
the advanced international experience of the development of regional foreign economic 
relations is introduced. 

The second chapter, "Assessment of the development potential of foreign economic 
relationships of the RA administrative-territorial units" covers the methodological 
approaches of evaluating the development potential the foreign economic relations of the 
administrative units and analyzes the existing potential of their foreign economic relations. 

In the third chapter, "The main directions of foreign economic relations development of the 
RA administrative-territorial units", the mechanisms of and the ways of efficieny 
enhancement of expanding the international economic co-operation of the administrative-
territorial units, the creation of free economic zones, promoting domestic and foreign 
investment for the development of foreign economic relations are discussed. 

The study has brought a list of scientific results from which the below-listed are the novelty 
of the thesis: 

 the necessity of working out the program of the strategic development  of the RA 
administrative-territorial units’ foreign economic relations has been grounded; 

 the methodological approaches for assessing the potential of foreign economic relations 
of the administrative-territorial units has been developed, and the existing potential of 
their foreign economic relations has been analyzed; 

 the ways of raising effectiveness of the administrative-territorial units’ international 
economic co-operation have been explored; 

 the promotion mechanisms have been proposed to encourage domestic and foreign 
investment aimed at development of the foreign economic relations of the administrative-
territorial units. 

The results of the study may be useful for the public executive bodies, marzpetarans and 
territorial self-government units in the scope of developing the policy and respective 
measures targeted at the enhancement of the foreign economic relationships of the 
administrative-territorial units. 



 

 


